ԱՄՓՈՓԱԹԵՐԹ 
«ԵՐԵՎԱՆԻ ՋԵՐՄԱԷԼԵԿՏՐԱԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, ԳՈՒՅՔ ԱՄՐԱՑՆԵԼՈՒ ՄԱՍԻՆ ԵՎ ՊԵՏԱԿԱՆ ԳՈՒՅՔԸ ՄՐՑՈՒՅԹՈՎ ՕՏԱՐԵԼՈՒ ՄԱՍԻՆ
	        1. ՀՀ տարածքային կառավարման և ենթակառուցվածքների      նախարարություն
	14.04.2023թ.

	
	N ԳՍ/27.3/10968-2023

	Առաջարկում է ««Երևանի ջերմաէլեկտրակենտրոն» փակ բաժնետիրական ընկերության կանոնադրական կապիտալը նվազեցնելու, շարժական գույք ամրացնելու և պետական գույքը մրցույթով օտարելու մասին» ՀՀ կառավարության որոշման նախագծի շրջանառումը առկախել` հաշվի առնելով, որ «Երևանի ՋԷԿ» ՓԲԸ-ի կողմից տրամադրված տեղեկատվության համաձայն 2023թ. մարտ ամսվա ընթացքում կատարվել է վերջինիս պատկանող հին կայանի տարածքում գտնվող տրանսֆորմատորների դետալների, ինչպես նաև խողովակների (այդ գույքերը ներառված են որոշման նախագծի հավելված 1-ում) ենթադրյալ գողություն, և ներկայումս գործը գտնվում է քրեական վարույթում։
	ՀՀ տարածքային կառավարման և ենթակառուցվածքների նախարարի 23.05.2023թ. թիվ ԳՍ//14671-2023 գրությամբ նախագիծը ներկայացվել է շահագրգիռ գերատեսչություններ՝ կարծիքի։
	 


	        2. ՀՀ տարածքային կառավարման և ենթակառուցվածքների      նախարարություն
	15.05.2023թ.

	
	N ԳՍ/27.3/13468-2023

	Առաջարկվել է՝

1) Նախագծի նախաբանում հղում կատարել նաև Հայաստանի Հանրապետության քաղաքացիական օրենսգրքի 113-րդ հոդվածին, ինչպես նաև «Բաժնետիրական ընկերությունների մասին» օրենքի 67-րդ և 68-րդ հոդվածներին,

2) Նախագծի 1-ին կետում «բաժնետոմսերի» բառից առաջ ավելացնել «հասարակ (սովորական)» բառերը,

3) 5-րդ կետում «4-րդ մասով» թիվը և բառը փոխարինել «4-րդ և 5-րդ մասերով» թվերով և բառերով,

4) 6-րդ կետում «գործարքից» բառը փոխարինել «սույն որոշման 1-ին կետի համաձայն գույքի առանձնացման ժամանակ» բառերով, իսկ «9-րդ հոդվածով» բառերից հետո ավելացնել «և 7-րդ հոդվածի 10-րդ մասով» բառերը, միաժամանակ անհրաժեշտ է հստակեցնել նշված օրենքի 9-րդ հոդվածի մասի հղումը,

5) Հիմք ընդունելով «Նորմատիվ իրավական ակտերի մասին» օրենքի (այսուհետ` Օրենք) 18-րդ հոդվածի 3-րդ մասը` Նախագծի նախաբանում, ինչպես նաև ամբողջ տեքստում «Հայաստանի Հանրապետության օրենքի» բառերը փոխարինել «օրենքի» բառով, ինչպես նաև Նախագիծը համապատասխանեցնել Օրենքի 11-րդ հոդվածի         1-ին մասի 6-րդ ենթակետի պահանջներին՝ ապահովելով նորմատիվ իրավական ակտի վավերապայմանների ամբողջականությունը:
	Ընդունվել է
Ընդունվել է
Ընդունվել է
Մասամբ է ընդունվել 

Համաձայն ՀՀ 2023 թվականի պետական բյուջեի մասին օրենքի 7-րդ հոդվածի 10-րդ մասի՝ հարկերը առաջանում են գործարքից։   

Ընդունվել է

	 

	                        3. «Երևանի ջերմաէլեկտրակենտրոն» ՓԲԸ
	15.05.2023թ.

	
	N ԳՍ/27.3/13468-2023

	1) Որոշման նախագծի 4-րդ կետը խմբագրել հետևյալ բովանդակությամբ «4. Հայաստանի Հանրապետության տարածքային կառավարման և ենթակառուցվածքների նախարարին, ներքին գործերի նախարարին և Կոմիտեի նախագահին՝ սույն որոշումն ուժի մեջ մտնելուց հետո երկամսյա ժամկետում ապահովել Ընկերության կողմից Կոմիտեին Գույքի հանձնման-ընդունման աշխատանքները՝ սահմանելով, որ Գույքի պահառությունը մինչև օտարման գործընթացի ավարտը կիրականացվի Ընկերության շահույթից՝ Ընկերության միջոցների հաշվին՝ ՀՀ ներքին գործերի նախարարությանը ենթակա ՀՀ Ոստիկանության կողմից (կազմել համապատասխան ակտ, միաժամանակ Գույքն ի պահ հանձնելով ՀՀ Ոստիկանությանը՝ կնքելով առանձին պայմանագիր)։

2) Նախագծի 10-րդ կետի 2-րդ ենթակետը խմբագրել նոր՝ հետևյալ բովանդակությամբ. «2) լոտ 1-ի գնման պարագայում՝ պայմանագիրը կնքելուց հետո վեցամսյա ժամկետում իր միջոցների հաշվին իրականացնել տարածքում գտնվող ենթակառուցվածքների (ջրագիծ, գազատար և այլ ենթակառուցվածքներ՝ այդ թվում վարչական շենքի ջրամատակարարման, ջեռուցման, էլեկտրամատակարարման և այլն) տեղափոխման աշխատանքները՝ նախագիծը համաձայնեցնելով Ընկերության հետ.»:
3) Որոշման նախագծի 8-րդ կետի 5-րդ ենթակետի «Ընկերության» բառը փոխարինել «Կոմիտեի» բառով:
4) Որոշման նախագծի 9-րդ կետի 2-րդ ենթակետը խմբագրել նոր՝ հետևյալ բովանդակությամբ. «2) Գույքի ամբողջությամբ ապամոնտաժումը, դրա տեղափոխումը, համապատասխան թույլտվությունները, ինչպես նաև կոմունալ ծախսերը իրականացվելու են լոտերը ձեռք բերող գնորդների կողմից՝ 5 տարվա ընթացքում։

5) Որոշման նախագծի 10-րդ կետի 4-րդ ենթակետի «վերականգնել.» բառից հետո ավելացնել  «, իսկ դրա հետևանքով Կայանի կանգառի դեպքում՝ փոխհատուցել նաև Ընկերությանը պատճառված վնասները» բառով:
	Ընդունվել է
Ընդունվել է
Մասամբ է ընդունվել 

Գույքի պահառությունը մինչև 2023 թվականի ավարտը կիրականացվի  Ընկերության կողմից, իսկ 2024 թվականից սկսած «Գույքի գնահատման և աճուրդի կենտրոն» ՊՈԱԿ-ի կողմից՝ ՀՀ պետական բյուջեից հատկացվոող միջոցների հաշվին։

Ընդունվել է
Ընդունվել է

	 

	                      4. Երևանի քաղաքապետարան
	30.05.2023թ

	
	N01/93246-23

	Դիտողություններ և առաջարկություններ չկան
	
	 

	                      5. ՀՀ քաղաքաշինության կոմիտե
	01.06.2023թ

	
	N 01/14.2/6945-2023

	Դիտողություններ և առաջարկություններ չկան
	
	 

	                      6. ՀՀ ներքին գործերի նախարարություն
	07.06.2023թ

	
	N 43/21/70307-23

	  1) Նախագծի 1-ին հավելվածի Լոտ 1 «Տրանսպորտային միջ.» վերնագրով ցուցակի 3-րդ կետում առկա է վրիպակ, քանի որ Ճանապարհային ոստիկանության էլեկտրոնային ռեգիստրում 007 SL 02 հաշվառման համարանիշով (այդ թվում՝ արխիվում) տրանսպորտային միջոցի տվյալ առկա չէ,

2) Նախագծի 2-րդ հավելվածի (Լոտ 2) «ՋՑ ՀՄ» վերնագրով ցուցակի 304-րդ կետում նշված տրանսպորտային միջոցը առաջարկվում է ներառել նախագծի 1‑ին հավելվածում՝ նշելով տրանսպորտային միջոցի հաշվառման համարանիշը և նույնացման համարը,

3) Առաջարկվում է նախագծի 4-րդ կետից հանել , միաժամանակ Գույքն ի պահ հանձնելով ՀՀ ոստիկանությանը՝ կնքելով առանձին պայմանագիր բառերը։ Միաժամանակ, առաջարկվում է Նախագծով նշված գույքի պահպանությունն  իրականացնել մասնավոր պահնորդական կազմակերպությունների հետ պայմանագրի կնքման միջոցով։
	Ընդունվել է

Ընդունվել է

Ընդունվել է
	 

	                      7. ՀՀ արդարադատության նախարարություն
	08.06.2023թ

	
	N //28542-2023

	1) Հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 9-րդ մասը անհրաժեշտ է խմբագրել Նախագծի 1-ին կետը և Նախագծին կից ներկայացված հավելվածները հաստատել որպես Նախագծի հավելվածներ՝ միաժամանակ Նախագծի հավելվածի վերին աջ անկյունում նշելով Նախագծի հավելվածի վավերապայմանները: Միաժամանակ ղեկավարվելով «Նորմատիվ իրավական ակտերի մասին» օրենքի 10-րդ հոդվածի 1-ին մասի դրույթներով, որոնց համաձայն՝ «Նորմատիվ իրավական ակտերը շարադրվում են պետական լեզվով՝ հայերենով», անհրաժեշտ է Նախագծի հավելվածներում առկա մեկնաբանությունները շարադրել գրական հայերենով:

2) Տարընկալումներից խուսափելու նպատակով՝ անհրաժեշտ է վերանայել Նախագծի 7-րդ կետում նշված «ներկայացնել օտարման մրցույթով» բառերը:
3) Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը անհրաժեշտ է Նախագծի 11-րդ կետում առկա չհամարակալված պարբերությունը համարակալել:
	Ընդունվել է

Ընդունվել է

Ընդունվել է


	 

	                      8. ՀՀ ֆինանսների նախարարություն
	08.06.2023թ

	
	N 01/8-2/11059-2023

	  1) Հաշվի առնելով, որ հավելվածներում ներառված գույքերի մի մասը գտնվում են վատ վիճակում, ժամկետանց են, շահագորման համար ոչ պիտանի և չաշխատող են, ուստի անհրաժեշտ է հստակեցնել, թե որքանով են համարժեք օտարումից հետո հնարավոր բյուջետային մուտքերն ու կանոնադրական կապիտալի նվազեցվող արժեքը։

2) Նախագծի 9-րդ կետի 3-րդ ենթակետով սահմանվում է, որ լոտ 1-ի մրցույթի հաղթողի կողմից առաջարկված գինը պետք է վճարվի Գնորդի կողմից մրցույթի արդյունքների արձանագրությունը ստորագրվելուց հետո 5 տարվա ընթացքում հավասարաչափ, իսկ լոտ 2-ինը՝ 3 տարվա ընթացքում հավասարաչափ:

Հաշվի առնելով, որ 9,231,556.0 հազ. դրամ գնահատված գույքը մրցույթի արդյունքում կարող է իրացվել անհամեմատ ցածր գնով, ուստի առաջարկում ենք վերանայել նշված ժամկետները և սահմանել ավելի կարճ ժամկետներ՝ կիրառելով շուկայական և մրցույթով օտարման արժեքների հարաբերակցության սանդղակներ:

3) Առաջարկվում է Նախագծի 8-րդ կետի 1-ին ենթակետից հանել «Հայաստանի Հանրապետության ֆինանսների նախարարությունից 1 անդամ» բառերը:
	Չի ընդունվել

Գույքի առանձնացումը իրականացվելու է հաշվեկշռայի արժեքով, իսկ օտարումից մուտքերը գոյանալու են շուկայական գնահատումից։

Չի ընդունվել

ՀՀ կառավարության որոշման նախագծով գնի նվազեցում չի նախատեսվում։

Չի ընդունվել

Հանձնաժողովի կազմում թեկնածու չտրամադրելը հիմնավոր չէ։
	 

	                      9. ՀՀ հանրային ծառայությունները կարգավորող հանձնաժողով
	29.06.2023թ.

	
	NԳԲ/34.1-Մ2-5/2163-2023

	Դիտողություններ և առաջարկություններ չկան

Միաժամանակ հայտնում ենք, որ եթե փոխանցման ենթակա գույքի կազմում առկա է հանձնաժողովի 2019 թվականի փետրվարի 27-ի №39-Ն որոշմամբ հաստատված կարգի 7-րդ կետով սահմանված գույք, անհրաժեշտ է նախապես ստանալ հանձնաժողովի համաձայնությունը։
	
	 

	10. Վարչապետի աշխատակազմի տարածքային զարգացման և շրջակա միջավայրի հարցերի վարչության եզրակացություն
	

	
	N

	1. Գույքի գնահատման հաշվետվություն չի ներկայացվել:
2. Նախագծին կից ներկայացված ամփոփաթերթի և «Երևանի ջերմաէլեկտրակենտրոն» ՓԲԸ-ի գլխավոր տնօրենի գրությամբ տրամադրված տեղեկատվության համաձայն՝ Նախագծի N 1 հավելվածում ներառված է ենթադրյալ գողության ենթարկված գույք, և ներկայումս գործը գտնվում է քրեական վարույթում։

Հաշվի առնելով վերոգրյալը՝ լրացուցիչ քննարկման անհրաժեշտություն ունի նշված գույքի մասով Նախագծում կարգավորում նախատեսելու նպատակահարմարության հարցը:

3. Նախագծի վերաբերյալ Հանրային ծառայությունները կարգավորող հանձնաժողովի (այսուհետ՝ Հանձնաժողով) կողմից ներկայացվել է դիտարկում՝ փոխանցման ենթակա գույքի կազմում Հանձնաժողովի 27.02.2019թ-ի N 39-Ն որոշմամբ հաստատված կարգի 7-րդ կետով սահմանված գույք առկա լինելու դեպքում, հանձնաժողովի համաձայնությունը նախապես ստանալու վերաբերյալ։

Մինչդեռ, սույն դիտարկման վերաբերյալ համապատասխան մեկնաբանություն չի ներկայացվել, ուստի՝ անհնար է գնահատել Հանձնաժողովի համաձայնության անհրաժեշտություն առկա՞ է, թե՞ ոչ:
	Ընդունվել է

Ընդունվել է

Ընկերությունը գրություններով դիմել է Հանրային ծառայությունները կարգավորող հանձնաժողովին։

Հանրային ծառայությունները կարգավորող հանձնաժողովի նիստը տեղի կունենա ս/թ օգոստոսի 18-ին։

	 

	11. Վարչապետի աշխատակազմի ֆինանսատնտեսագիտական վարչության եզրակացություն
	

	
	N

	1. Նախագծի հիմնավորման մեջ հստակեցված չեն/հնարավորինս/, թե ինչ սկզբունքով են տարանջատվել Հավելվածներում նշված գույքային միավորները, այդ թվում՝ դրանք որպես 2 առանձին լոտեր օտարման ներկայացնելու տեսանկյունից։
2. Նախագծի կարգավորման առարկա է հանդիսանում նաև Հավելվածներում ներկայացված գույքերի (որոնց մի մասը գտնվում է վատ կամ անբավարար վիճակում) օտարումը մրցութային եղանակով: Սակայն հիմնավորման մեջ անդրադարձ չկա օտարման նշված եղանակի ընտրությանը կամ առաջարկվող մոտեցմանը։

3. Հավելվածներում նշված գույքային որոշ միավորների «Գտնվելու վայրը» սյունակի տողերը դատարկ են, որոշներինը՝ պարզ չէ գնտվելու վայրն է նշված, թե գույքի վիճակը բնութագրող կամ նույնականացնող որևէ այլ հատկանիշ (օրինակ՝ Հավելված 1-ի մատնանշված սյունակի 1-42-րդ տողերում նշված է «Քիմիական» և այլն):
	Ընդունվել է

Ընդունվել է

Ընդունվել է

	 

	12. Վարչապետի աշխատակազմի իրավաբանական վարչության եզրակացություն
	

	
	N

	Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը՝ պետական գույքը մրցույթով օտարելու մասով, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Մասնավորապես՝ նախաբանում ՀՀ կառավարության 2006 թվականի ապրիլի 27-ի N820-Ն որոշմանն արված հղումը չի կարող բավարար իրավական հիմք հանդիսանալ նախագծի ընդունման համար: 
	Ընդունվել է


	 



